
捕蝗詩示尚書郭敦

作者：朱瞻基　明朝

本作品收錄於《列朝詩集/乾上》

蝗螽雖微物，為患良不細。

其生實蕃滋，殄滅端匪易。

方秋禾黍成，芃芃各生遂。

所欣歲將登，奄忽蝗已至。

害苗及根節，而況葉與穗。

傷哉隴畝植，民命之所系。

一旦盡於斯，何以卒年歲。

上帝仁下民，詎非人所致。

修省弗敢怠，民患可坐視？

去螟古有詩，捕蝗亦有使。

除患與養患，昔人論已備。

捕蝗詩示尚書郭敦

拯民於水火，勖哉勿玩愒。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

